
 

 

 

BRUGADA SINDROMEAREN FAMILIA AZTERKETA  

 

Bihotzeko muskuluko gaixotasun batzuek eta bihotzeko sistema elektrikoko gaixotasun 

batzuek gizabanako gazteengan arritmia gaiztoak agertzea baldintzatu dezakete. Sistema 

elektrikoaren gaixotasunen artean Brugada sindromea eta QT luzearen sindromea daude. 

Brugada-sindromea bihotzeko sodio-kanaletako gaixotasun bat da, geneen berezko 

mutazio baten ondorioz ager daitekeena edo gurasoek modu hereditarioan transmiti 

dezaketena. Eritasun hori elektrokardiograman izandako alterazio bategatik antzematen da, 

bai berez, bai hainbat estimuluk eraginda (botikak, sukarra, etab.), eta paziente gehienetan 

isilik eta sintomarik gabe egoten da. Hala ere, gaixotasun hori duten pazienteetako batzuek 

arritmia gaiztoak izan ditzakete, eta, ondorioz, konortea gal dezakete, baita bat-bateko 

heriotza ere. Batzuetan, gaixotasun horrek familia bereko hainbat gizabanakori eragiten die. 

Diagnostiko egokia beharrezkoa da arriskua behar bezala balioesteko eta prebentzio-

tratamendu eraginkorra hasteko. 

Zure senide bati Brugada sindromea diagnostikatu badiote, azterketa bat egiteko 

aukera eskaintzen dizugu, zuretzat ez ezik, zure familiarentzat ere beharrezkoa dela uste 

baitugu. Azterketa honetan datza: historia kliniko bat egitea (zure sintoma eta aurrekari 

klinikoei buruzko galderak), miaketa fisiko bat (auskultazioa eta abar), elektrokardiograma 

bat eta 24 orduko iraupena duen elektrokardiograma bat (Holter). Gainera, farmako batekin 

probokazio-proba bat egitea gomendatzen dizugu, elektrokardiograman ezkutuan dauden 

asaldurak agerian jartzeko. 

Azaldutako arrazoi horiengatik guztiengatik, eta gai horri buruzko nazioarteko 

adostasunek eta gidek adierazten dutenez, komenigarria da azterketa kardiologikoa egitea, 

zure familian dagoen kardiopatia izan dezakezula baztertzeko. Nahi baduzu, familiako 

kardiopatien screening-kontsulta espezifikoan arreta eman diezazukegu. 

945007304 telefonora deituta (AUO KK Kardiologiako idazkaritza), goizeko 

ordutegian, lanegunetan, gure kontsultarako hitzordua emango dizugu (guk ebaluatutako 

senidearen izena eskatuko dizugu). Azterketa horiei buruzko zalantzarik baduzu, deitu 

telefono honetara, eta izan dezakezun edozein arazo konpontzen saiatuko gara. 

Informazio gehiago nahi baduzu, galdetu arreta ematen dizuten profesionalei.  


